
ᐃᓂᐍᓂᐘᐣ ᓇᑲᒋᒋᑫᐏᓇᐣ ᑲᑭᑐᒋᑲᑌᑭᐣ ᐅᐣᒋ ᑕᔒᑫᐏᐣ ᒦᑲᓇ ᐅᑭᓇᑲᒋᑐᓇᐘ ᑲᑭᓇ 
ᑲᐃᔑᓇᑯᑭᐣ ᒋᓇᑭᓑᑲᒧᐘᐨ ᐃᓂᓂᐘᐠ, ᐊᓂᔑᓇᐯ ᑕᔒᑫᐏᓇᐣ, ᑲᓇᑕ ᐅᑭᒪᐏ ᐊᓄᑮᐏᓇᐣ 
ᒦᓇ ᑯᑕᑮᔭᐠ ᑫᐸᐸᒥᓯᐘᐨ. ᐅᓄᐍᓂᐘᐣ ᑲᐃᓯᓭᑭᐣ, ᑲᔦᒪ ᐁᑭᒌᓀᐣᑕᑯᑭᐣ ᑲᔦ ᐃᐍ 
ᓄᐣᑕᑯᒋᑲᓇᐣ (ᑲᓄᑕᑯᑭᐣ ᒦᓇ ᑲᑐᑐᑮᒪᑲᑭᐣ), ᑲᒥᓇᐣᒋᑲᑌᐠ ᐁᔑᓇᑯᐠ ᒦᓇ ᑲᐸᓑᑭᓀᑭᐣ.  

ᐃᓂᓂᐘᐠ – ᓄᐣᑕᑯᒋᑲᓇᐣ (ᑲᓄᑕᑯᑭᐣ 
ᒦᓇ ᑲᑐᑐᑮᒪᑲᑭᐣ), ᑲᒥᓇᐣᒋᑲᑌᐠ 
ᐁᔑᓇᑯᐠ ᒦᓇ ᑲᐸᓑᑭᓀᑭᐣ  
ᐸᔭᑌ ᐃᔑᑮᔘᐏᐣ ᒪᒪᐤ ᑎᐸᒋᒧᐏᐣ

ᓄᑯᒼ ᐁᔑᓇᑯᑭᐣ 

ᑕᔒᑫᐏᓂᐠ ᑲᓄᑕᑯᑭᐣ ᑫᑯᓇᐣ, ᐃᓂᐍᓂᐘᐣ ᑲᑐᒋᑲᑌᑭᐣ ᑎᓄᑲᐣ ᑲᐱᒥᐱᓱᓇᓂᐘᐠ, ᐊᐑᔭᔒᔕᐠ (ᑎᓄᑲᐣ, ᐊᓂᒧᔕᐠ) ᒦᓇ 
ᑲᓄᑎᐣᐠ, ᑭᔑᒥᑭᑲᑌᐘᐣ ᐁᐊᐲᑕᑌᑭᐣ ᑲᓄᐣᑕᑯᑭᐣ 22 ᐊᑯᓇᐠ 38 ᑭᑭᓇᐘᒋᒋᑲᐣ ᑲᐲᓯᑕᑯᐠ ᐅᐣᒋ ᐊᓂᔑᓇᐯ ᐅᑐᑕᒧᐏᓇᐣ, 
ᑲᓅᑎᐣᐠ ᒦᓇ ᑲᓄᐣᑕᑯᑭᐣ ᑲᐱᒥᐱᑌᑭᐣ. ᓄᐱᒥᐣᐠ ᑲᐲᒋᑕᑯᑭᐣ, ᐁᐅᐣᒌᓯᓭᑭᐣ ᑲᐃᔑᓇᑯᐠ ᐊᐦᑮᐏᐣ ᑎᓄᑲᐣ ᑲᓅᑎᐣᐠ ᐃᒪ ᒦᐣᔕᓑᑰᐣ 
ᒦᓇ ᐊᐑᔭᔒᔕᐠ, ᐁᑕᐸᓴᐠ ᐃᐍ ᑲᐃᓇᒋᑲᑌᐠ ᒥᓄᔭᐏᐣ ᑲᓇᑕ ᑲᓅᐣᑕᑯᐠ ᓇᐸᐸᐣᒋᑲᐣ ᐃᒪ ᑕᐏᓂᐣᐠ ᑲᔦᒪ ᓄᐱᒥᐣᐠ. 

ᓄᑯᒼ ᑲᓇᑯᑭᐣ ᑲᑐᑐᑮᒪᑲᑭᐣ ᐃᔑᒥᑭᑲᑌ ᐃᒪ ᐁᐅᐣᒋᓭᐠ ᐊᐦᑮᑲᐣᐠ ᒪᐘᐨ ᐸᐣᑮ ᑲᔦᒪ ᑲᐏᐣ ᐁᐅᐣᒋᓭᐠ ᐊᓂᔑᓂᓃᑲᐣᐠ ᐃᓂᐍᓂᐘᐣ 
ᑲᑐᑐᑮᒪᑲᑭᐣ.  

ᓄᐣᑕᑯᒋᑲᓇᐣ (ᑲᓄᑕᑯᑭᐣ ᒦᓇ ᑲᑐᑐᑮᒪᑲᑭᐣ) 

ᐃᓂᐍᓂᐘᐣ ᑲᒥᓇᐣᒋᑲᑌᑭᐣ ᑲᐅᐣᒋᒪᒋᓇᑯᑭᐣ ᑲᑮ ᓇᑲᒋᒋᑲᑌᑭᐣ ᒣᑿᐨ ᑲᓇᓇᐣᑐᑭᑫᐣᒋᑲᓂᐘᐠ ᑭᑕᐸᓯᓭᐘᐣ ᐃᐍ ᐅᐣᑌᕒᐄᔪ ᒦᓇ 
ᑲᓇᑕ ᑲᒥᓇᐣᒋᑲᑌᐠ ᑲᐃᓇᒋᑲᑌᑭᐣ ᓇᐸᐸᐣᒋᑲᓇᐣ, ᐃᓂᐍᓂᐘᐣ ᐁᑕ ᑲᐸᐸᒪᓯᑭᐣ ᒥᓇ ᑲᐃᓑᑯᑌᐘᑭᐣ, ᐁᑲ ᐁᒥᓄᑐᒋᑫᒪᑲᐠ ᐃᒪ 
ᑲᐸᓑᑭᓀᐠ ᑲᓴᑭᑌᐠ, ᐁᐊᔭᒪᑲᐠ ᒣᑿᐨ ᓄᐱᒥᐠ ᑲᓴᑭᑌᐠ ᒦᓇ ᑕᔒᑫᐏᓂᐠ ᑲᐳᑕᐘᓂᐘᐠ. 

ᑲᒥᓇᐣᒋᑲᑌᐠ ᐁᔑᓇᑯᐠ  

ᐃᓂᓂᐘᐠ – ᓄᐣᑕᑯᒋᑲᓇᐣ (ᑲᓄᑕᑯᑭᐣ ᒦᓇ ᑲᑐᑐᑮᒪᑲᑭᐣ), ᑲᒥᓇᐣᒋᑲᑌᐠ ᐁᔑᓇᑯᐠ ᒦᓇ ᑲᐸᓑᑭᓀᑭᐣ 

ᑲᐃᓀᐣᒋᑲᑌᐠ ᑫᐃᓯᓭᑭᐣ ᒦᓇ ᑫᐃᔑ ᒪᒦᓄᒋᑲᑌᐠ 

ᑲᐅᐣᒋᓭᑭᐣ ᐃᓂᐍᓂᐘᐠ ᑲᐸᓑᑭᓀᑭᐣ ᒣᑿᐨ ᐊᓂᔑᓇᐯᐠ ᑲᑐᑕᒧᐘᐨ ᑲᐸᐸᒥᔭᐘᐨ ᒦᓇ ᒣᑿᐨ ᐊᐦᑮᐏᓇᐣ ᑲ ᐊᐸᒋᒋᑲᑌᑭᐣ. ᐃᐍ 
ᑲᐃᔑᐊᑌᐠ ᑮᐍᑎᓄᐠ ᑕᔒᑫᐏᐣ ᒦᑲᓇ, ᐃᐍ ᑲᐃᔑᓇᐠᐠ ᐊᐦᑭ ᑲᐏᐣ ᒥᑭᑲᑌᓯᓄᐣ ᒋᐅᐣᒋᓭᑭᐣ ᑫᒪᒋᓇᑯᑭᐣ ᑲᒥᓇᐣᒋᑲᑌᐠ ᐃᒪ ᐁᑕ 
ᑲᐸᐸᒥᐱᓱᓇᓂᐘᐠ. ᐃᓂᐍᓂᐘᐣ ᑲᐸᓑᑭᓀᑭᐣ ᐅᐣᒋᓭᐘᐣ ᐃᒪ ᐊᐦᑮᑲᐣᐠ, ᑎᓄᑲᐣ ᒦᐣᔕᓑᑯᐣ, ᒦᓇ ᐃᒪ ᑲᐸᐸᒥᔭᐨ ᐊᓂᔑᓇᐯ, 
ᑲᐱᒥᓭᒪᑲᐠ ᒦᓇ ᐱᐳᓂᒦᑲᓇᐣᐠ ᑲᐱᒥᔭᓂᐘᐠ. ᑯᑕᑮᔭᐣ ᑲᐅᐣᒋᓭᐠ, ᑲ ᐊᐸᒋᒋᑲᑌᐠ ᐘᓯᑲᓂᐱᒥᑌ, ᑲᐏᐣ ᐃᓀᐣᒋᑲᑌᓰᐣ ᒋᑭᒋ ᐊᐣᒋᓭᐠ 
ᐊᐸᒋᒋᑲᑌᐠ ᑕᔒᑫᐏᐣ ᒦᑲᓇ. 

ᑲᐸᓑᑭᓀᑭᐣ 

ᐅᔑᒋᑲᑌᐠ ᑐᑕᒧᐏᓇᐣ ᓇᒋᓇ ᑕᐅᐣᒌᐢᐱᓭ ᐃᓂᐍᓂᐘᐣ ᑫᓄᐣᑕᑯᑭᐣ, ᔕᑯᐨ ᐃᒪᓀᑫ ᐁᑕ ᑕᑕᔑᓄᐣᑕᑯᓄᐣ ᑫᑕᔑ ᐅᔑᒋᑲᑌᐠ 
ᒥᑲᓇ. ᑫᐲᑕᑌᐠ ᑲᓄᐣᑕᑯᐠ ᐃᓂᐍᓂᐘᐣ ᑳᐸᒋᒋᑲᑌᑭᐣᒦᓇ ᑲᑕᓯᐘᑭᐣ (ᑎᓄᑲᐣ, ᑫᐲᓯᓇᑯᐠ ᐃᒪ ᒦᑲᓇᐣᐠ ᑲᔦᒪ ᑲᐃᔑᒧᓇᐦᐃᑲᓂᐘᐠ), 
ᑲᓄᐣᑕᑯᑭᐣ ᒌᓑᐱᓭᐠ ᐃᒪ ᑫᑕᓇᓄᑮᓇᓂᐘᐠ ᐯᔑᓇᑯᐠ; ᔕᑯᐨ, ᐃᓀᐣᒋᑲᑌ ᐁᑲ ᒋᐯᔑᓇᑯᓯᐘᐨ ᐃᒪ ᐃᓂᓃᑲᐣᐠ ᐁᐃᓀᐣᒋᑲᑌᐠ 
ᒋᐊᐲᑕᑌᐠ ᑲᓄᐣᑕᑯᐠ 84 ᐃᒪᓀᑫ ᑲᑕᔑ ᐅᔑᒋᑲᓂᐘᐠ. ᐊᐲ ᐊᐸᒋᒋᑲᑌᐠ ᐃᐍ ᑕᔒᑫᐏᐣ ᒦᑲᓇ, ᑲᓅᐣᑕᑯᐠ ᑲᐱᒥᐱᓱᓇᓂᐘᐠ ᒦᓇ 
ᐸᒥᒋᑲᑌᐠ ᒥᑲᓇ ᑕᐃᓑᐱᓭᐠ, ᐁᓑᑲᒼ ᐁᑕ ᑕᐃᓑᐱᓭ ᓄᑕᑯᐠ ᒣᑿᐨ ᐊᐸᒋᒋᑲᑌᐠ ᒥᑲᓇ ᑲᔦᒪ ᐁᑲ ᒋᐊᐲᒋᑕᑯᐠ ᒣᑿᐨ ᐅᔑᒋᑲᑌᐠ ᒥᑲᓇ. 

ᒋᒦᓄᒋᑲᑌᐠ ᐃᐍ ᑲᓄᐣᑕᑯᑭᐣ, ᐅᓄᐍᓂᐘᐣ ᒦᓄᒋᑫᐏᓇᐣ ᑫᑐᒋᑲᑌᑭᐣ ᐃᔑ ᐃᑭᑐᓇᓂᐘᐣ: 

•	 ᐊᓅᑮᐏᐣ ᑕᑐᒋᑲᑌ ᒣᑿᐨ ᑮᔑᑲᐠ; 

•	 ᑲ ᐊᐸᒋᒋᑲᑌᑭᐣ ᑿᔭᐠ ᑕᑲᓇᐍᐣᒋᑲᑌᐘᐣ; 

•	 ᒣᑿᐨ ᐅᔑᒋᑲᑌᐠ ᐘᓴ ᑕᑕᔑᑐᒋᑲᑌᐘᐣ ᐃᒪ ᐁᑲ ᑲᐃᔑᓇᐣᑕᐍᐣᑕᑯᐠ ᓄᐣᑕᑯᒋᑫᐏᓇᐣ; 

•	 ᐅᑕᐸᓇᐠ ᑕᑭᐱᑎᓇᐘᐠ ᐁᑲ ᐊᐸᒋᐦᐊᑲᓀᐘᐨ; 

•	 ᑲᓄᐣᑕᑯᑭᐣ ᑭᓑᐱᐣ ᐅᐣᒋ ᒥᑯᓑᑲᑌᒋᑲᑌᑭᐣ ᐑᐸᐨ ᑕᑲᓄᑌ; ᒥᓇ 

•	 ᑲᐯᔑᓇᑯᑭᐣ ᐊᓂᔑᓇᐯ ᑕᔒᑫᐏᓇᐣ ᐑᐸᐨ ᑕᐑᐣᑕᒪᐘᑲᓀᐘᐠ ᒦᓇ ᒋᐱᒥᐑᒋᑲᑌᐠ ᑲᓂ ᐊᐲᑕᓄᑮᓇᓂᐘᐠ, ᒋᑭᑫᐣᒋᑲᑌᐠ ᐁᑲ 
ᒋᒥᑯᓑᑲᒋᒋᑲᑌᐠ ᒣᑿᐨ ᐊᓂᔑᓇᐯᐠ ᓇᐣᑕᐍᐣᒋᑫᐘᐨ. 

ᒌᓑᐱᓭᐠ ᑲᓅᐣᑕᑯᑭᐣ ᑫᐊᐱᑕᑌᑭᐣ 

ᓅᐣᑕᑯᒋᑲᓇᐣ 

ᐊᐦᐊᐍ “ᑲᐍᐣᒋᒦᑯᓑᑲᐘᑲᓀᐨ” ᑕᐃᓯᓭ ᐃᓂᓂᐘᐠ, ᐊᐑᔭᔒᔕᐠ, ᑲᔦᒪ ᑲᐍᐣᒋ ᒦᑯᓑᑲᒋᑲᑌᐠ ᐊᐦᑭ ᑲᐃᓇᐸᑕᐠ

ᐁᑯᓀᐣ ᐃᐍ ...

ᐃᓂᓂᐘᐠ – ᓄᐣᑕᑯᒋᑲᓇᐣ (ᑲᓄᑕᑯᑭᐣ ᒦᓇ ᑲᑐᑐᑮᒪᑲᑭᐣ), ᑲᒥᓇᐣᒋᑲᑌᐠ ᐁᔑᓇᑯᐠ ᒦᓇ ᑲᐸᓑᑭᓀᑭᐣ 

ᑲᐸᓑᑲᐱᑭᓯᑲᓂᐘᐠ ᑐᒋᑲᑌᐠ ᐅᐣᒋ ᑲᐅᔑᒋᑲᑌᐠ ᒦᓇ ᑲᐅᐣᒋᓂᑲᑌᑭᐣ ᓀᐘᐣᑯᐣ ᐅᐣᒋ ᒦᑲᓇ ᓇᒋᓇ ᑕᐃᓯᓭ ᒋᑐᑐᑭᒋᑫᒪᑲᐠ.ᒥᓂᑯᐠ 
ᒋᒦᑵᐣᒋᑲᑌᐠ ᒋᑐᑐᑭᓭᐠ ᑕᐅᐣᒋᑭᑫᐣᑕᑯᐠ ᑫᐲᑕᒋᑲᑌᐠ ᐸᓑᑲᐱᑭᓯᑫᐏᐣ ᒦᓇ ᑫᐲᓯᓇᑯᐠ ᐃᐍ ᐸᓑᑲᐱᑭᓯᑫᐏᐣ. ᒋᒦᓄᒋᑲᑌᐠ ᐃᐍ 
ᑲᑐᑐᑭᓭᐠ ᑲᐸᓑᑲᐱᑭᓯᑲᓂᐘᐠ, ᐊᐣᑿᒥᓯᐏᓇᐣ ᑕᓇᐸᐸᐣᒋᑲᑌ, ᐃᓂᐍᓂᐘᐣ ᑲᔦ ᒧᓇᐦᐃᑫᐏᐣ ᐸᓑᑲᐱᑭᓯᑲᐣ 190 ᑭᒋᑕᓱᒥᓯᐟ ᒦᓇ 
ᒦᑲᓇ ᐸᓑᑲᐱᑭᓭᐏᐣ 100 ᑭᒋᑕᓱᒥᓯᐟ ᒋᐊᐱᓯᓇᑯᐠ ᐁᑲ ᑲᑲᐃᔑᓇᐣᑕᐍᐣᒋᑲᑌᐠ ᒋᑭᒋᑐᑐᑭᒋᑲᑌᑭᐣ.

ᐅᔑᒋᑲᑌᐠ ᒣᑿᐨ ᒥᑲᓇ ᓇᒋᓇ ᑕᐃᓑᐱᓭ ᑲᑐᑐᑭᒋᑲᓂᐘᐠ ᐃᒪ ᐯᔔᐣᐨ ᑕᔒᑫᐏᐣ ᒥᑲᓇ, ᒌᐢᐱᓭᐠ ᑲᑐᑐᑭᒋᑲᓂᐘᐠ ᒣᑿᐨ 
ᑯᑕᐘᒋᑲᑌᑭᐣ ᐊᓯᓃ ᐸᑕᑭᒋᑲᓇᐣ, ᑲᑐᒋᑲᑌᐠ ᐊᓯᓃ ᐸᑕᑭᒋᑲᓇᐣ ᑲᑯᐣᑕᐘᑲᒥᑭᒋᑲᑌᑭᐣ ᒋᐅᐣᒋ ᒪᓑᑲᐏᑲᐸᐏᒪᑲᐠ ᒦᑲᓇ 
ᑫᐃᔑᐊᑌᐠ. ᑲᑐᑐᑭᓭᐠ ᑫᐲᒋᓭᑭᐣ ᐃᓂᐍᓂᐘᐣ ᑲᐃᔑᓇᑯᑭᐣ ᑲᐅᐣᒋ ᑐᑐᑭᓭᐠ ᒦᓇ ᑫᐱᓯᓇᑯᐠ ᐃᒪ ᑲᐃᔑᑭᒋᓀᐣᑕᑯᐠ ᐁᑲ 
ᒋᔑᑐᑐᑭᒋᑲᓂᐘᐠ. ᑲᑐᑐᑭᓭᐠ ᒣᑿ ᐱᒥᐱᓱᓇᓂᐘᐠ ᐃᒪ ᑕᔒᑫᐏᐣ ᒦᑲᓇᐣᐠ ᐁᑲ ᓇᐱᐨ ᒋᒥᑯᓑᑲᒋᒋᑫᒪᑲᐠ ᐃᓂᓃᑲᐣᐠ ᑲᐃᓇᒋᑲᑌᐠ 
(ᑎᓄᑲᐣ, ᒥᓂᑯᐠ ᐊᐑᔭ ᑫᓄᐣᑕᐣᐠ ᐊᐲ ᒋᐊᓂ ᒥᑯᓑᑲᑌᐣᑕᐣᐠ) ᐊᐘᔑᒣ ᐃᒪ 25 ᑭᒋᑕᓱᒥᓯᐟ ᑲᐃᔑᐊᑌᐠ ᒦᑲᓇ. 

ᒋᒦᓄᒋᑲᑌᑭᐣ ᑲᑐᑐᑭᓭᐠ, ᐅᓄᐍᓂᐘᐣ ᒦᓄᒋᑫᐏᓇᐣ ᐃᑭᑐᓇᓂᐘᐣ:  

•	 ᒋᐑᐣᒋᑫᒪᑲᐠ ᐃᐍ ᑲᐅᔑᒋᑲᑌᐠ ᑫᐱᓯᓭᑭᐣ ᑐᑐᑭᒪᑲᓇᐣ ᐅᓇᒋᑫᐏᐣ ᒋᐅᓇᑌᐠ; 

•	 ᐊᓅᑮᐏᐣ ᒣᑿᐨ ᑕᑐᒋᑲᑌ ᑮᔑᑲᐠ; 

•	 ᐊᐸᒋᒋᑲᓇᐣ ᑲᐏᐣ ᐯᔔᐣᐨ ᑕᐃᔑ ᐊᒋᑲᑌᓰᐣ ᐁᑲ ᑲᐃᔑᓇᐣᑕᐍᐣᑕᑯᐠ ᑐᑐᑭᒋᑫᐏᐣ; 

•	 ᑲᑐᑐᑭᒋᑫᒪᑲᑭᐣ ᑲᒥᑯᓑᑲᑌᐣᑕᑯᑭᐣ ᐑᐸᐨ ᑕᒦᓄᒋᑲᑌ; 

•	 ᑲᐸᓑᑲᐱᑭᓯᑲᓂᐘᐠ ᑲᐃᓇᑌᐠ ᑕᐱᒥᓂᐣᔕᐦᐃᑲᑌ ᓇᐸᐸᐣᒋᑫᐏᐣ; ᒦᓇ 

•	 ᑲᐯᔑᓇᑯᑭᐣ ᐊᓂᔑᓇᐯ ᑕᔒᑫᐏᓇᐣ ᐑᐸᐨ ᑕᐑᐣᑕᒪᐘᑲᓀᐘᐠ ᒦᓇ ᒋᐱᒥᐑᒋᑲᑌᐠ ᑲᓂ ᐊᐲᑕᓄᑮᓇᓂᐘᐠ, ᒋᑭᑫᐣᒋᑲᑌᐠ ᐁᑲ 
ᒋᒥᑯᓑᑲᒋᒋᑲᑌᐠ ᒣᑿᐨ ᐊᓂᔑᓇᐯᐠ ᓇᐣᑕᐍᐣᒋᑫᐘᐨ. 

ᒌᓑᐱᓭᐠ ᑲᑐᑐᑮᒪᑲᐠ ᑫᐲᒋᓭᐠ ᐅᐣᒋ ᐸᓑᑲᐱᑭᓯᑲᓂᐘᐠ 

ᒌᓑᐱᓭᐠ ᑲᑐᑐᑭᓭᐠ ᒣᑿᐨ ᐅᔑᒋᑲᑌᐠ ᒦᓇ ᐱᒥ ᐊᐸᒋᒋᑲᑌᐠ ᒦᑲᓇ 

ᐅᐍ ᓇᑲᒋᒋᑫᐏᐣ ᐅᑭᓇᑲᒋᑐᓇᐘ ᑫᐃᔑ ᐊᐣᒋᓭᐠ ᑲᒥᓇᐣᒋᑲᑌᐠ ᑫᐃᔑᒪᒋᓇᑯᑭᐣ. ᑲᔦ ᐅᑮᓇᑲᒋᑐᓇᐘ ᑫᐃᔑᓇᑯᐠ ᑲᐸᓑᑭᓀᑭᐣ 
ᒣᑿᐨ ᐱᒥ ᐅᔑᒋᑲᑌᐠ ᒦᑲᓇ ᐊᐸᒋᒋᑲᓇᐣ, ᐸᓑᑲᐱᑭᓯᑲᓂᐘᐠ ᒦᓇ ᐅᑕᐸᓇᐠ. ᒋᐊᐣᒋᓭᑭᐣ ᑲ ᐊᐸᒋᒋᑲᑌᐠ ᐊᐦᑭ ᒋᐅᐣᒋ ᑭᑫᐣᒋᑲᑌᐠ 
ᑲᑊᓑᑭᓀᑭᐣ ᒋᑮ ᑭᒋᐏᓂᑲᑌᑭᓀᑮᓇᑲᒋᒋᑲᑌᐠ. 

ᐅᐍ ᓇᓇᑲᒋᒋᑫᐏᐣ ᑲᐏᐣ ᒥᑭᑲᑌᓰᐣ ᒣᑿᐨ ᐅᔑᒋᑲᑌᐠ ᒥᑲᓇ ᐁᑲ ᒋᒪᐣᓯᓭᐠ ᑲᒥᓇᐣᒋᑲᑌᐠ ᑲᐃᔑᓇᑯᐠ, ᐃᓂᐍᓂᐘᐣ ᑲᒥᓇᐣᒋᑲᑌᑭᐣ 
ᒣᑿᐨ ᐱᒥᐅᔑᒋᑲᑌᐠ ᒥᑲᓇ ᑕᑮ ᒥᓄᓯᒋᑲᑌ. ᑕᐃᓑᐱᓭᐘᐨ ᑫᑯᓇᐣ ᐃᒪ ᑲᒥᓇᐣᒋᑲᑌᑭᐣ ᐯᔓᐣᐨ ᑫᑕᔑᐊᓄᑮᓇᓂᐘᐠ, ᔕᑯᐨ 
ᑕᑕᐸᓯᓭᐘᐨ ᐊᓂ ᓇᐏᓇᑯᐠ ᐊᓄᑮᐏᐣ. ᑲᒥᓄᓭᑭᐣ ᑲᐱᒥᐏᒋᑲᑌᐠ ᐊᓄᑮᐏᐣ ᑕᐑᒋᐦᐃᐍᓭ ᒋᒦᓄᒋᑲᑌᑭᐣ ᑲᒐᑿᑭᐣ ᒪᐣᓯᓭᐏᓇᐣ. 

ᐃᐍ ᑕᔒᑫᐏᐣ ᒦᑲᓇ ᒋᑲᐯ ᐊᐸᒋᒋᑲᑌᐠ, ᑮᓑᐱᐣ ᑫᑯᐣ ᐅᐣᒌᓯᓭᐠ ᑲᐯ ᑕᓇᑯᐣ. ᐃᓂᐍᓂᐘᐣ ᑲᑭᒌᓯᓭᑭᐣ, ᒋᐅᒼᐻᓑᑲᒪᑭᐣ ᑲᐅᒼᐱᓭᐠ 
ᓀᐘᐣᐠ ᐃᒪ ᑲᐃᔑᓀᐘᐣᑯᐘᐣᐠ, ᐃᓀᐣᒋᑲᑌ ᒌᓯᓭᐠ. 

ᑲᒥᓇᐣᒋᑲᑌᐠ ᐁᔑᓇᑯᐠ  

ᑲᒥᓇᐣᒋᑲᑌᐠ ᐁᔑᓇᑯᐠ ᒦᓇ ᑲᐸᓑᑭᓀᑭᐣ 

ᐃᓂᓂᐘᐠ – ᓄᐣᑕᑯᒋᑲᓇᐣ (ᑲᓄᑕᑯᑭᐣ ᒦᓇ ᑲᑐᑐᑮᒪᑲᑭᐣ), ᑲᒥᓇᐣᒋᑲᑌᐠ ᐁᔑᓇᑯᐠ ᒦᓇ ᑲᐸᓑᑭᓀᑭᐣ 

ᐅᔑᒋᑲᑌᐠ ᒦᓇ ᑲ ᐊᐸᒋᒋᑲᑌᐠ ᐊᐦᑭ ᑫᐃᔑᐊᐣᒋᓭᐠ, ᑲᔦ ᐃᐍ ᐱᒥᐏᒋᑲᑌᐠ, ᐃᓀᐣᒋᑲᑌᐠ ᒥᓂᑯᐠ 1,969 ᑭᒋᑕᓱᑎᐸᐲᓑᑯᒋᑲᐣ 
ᐃᓂᐍᓂᐘᐣ ᑲᐸᓑᑭᓀᑭᐣ ᒋᐸᑭᑎᓂᑲᑌᐠ ᐅᐣᒋ 20 ᑕᓱ ᐊᐦᑮᐏᐣ. ᐅᐍ ᒪᒪᐤ ᑭᐣᒋᑫᐏᐣ ᑲᐘᓂᒋᑲᑌᑭᐣ ᐊᐦᑮᐏᓇᐣ ᐃᒪ 
ᒦᐣᔕᓑᑯᐣ, ᐁᑲ ᑲᐱᒪᑎᓰᒪᑲᑭᐣ ᐊᐦᑮᐏᓇᐣ, ᒦᓇ ᓀᐘᐣᑯᐣ. ᑎᓄᑲᐣ, ᑲ ᐊᐸᒋᒋᑲᑌᑭᐣ ᒪᓑᑮᑰᐣ ᒦᓇ ᓄᐱᒪᑲᒥᐠ ᑫᐃᔑᐊᑌᐠ ᒦᑲᓇ 
ᐅᐣᒋᐸᑭᑎᓂᑲᑌ ᑲᐸᓑᑭᓀᑭᐣ. ᐯᔑᑯ ᐊᐦᑮᐏᐣ ᑲᐅᔑᒋᑲᑌᐠ ᒦᑲᓇ ᐅᐣᒋᐘᓂᒋᑲᑌ 75 ᑭᒋᑎᐸᐲᓑᑯᒋᑲᐣ ᐃᓂᐍᓂᐘᐣ ᑲᐸᓑᑭᓀᑭᐣ 
ᐃᒪ ᓄᐱᒪᑲᒼᐠ ᒦᓇ ᒪᓑᑮᑰᐣᐠ, ᐁᒥ ᑲᑕᔑᒪᒪᐤ ᑭᒋᑲᑌᑭᐣ 1,969 ᑭᒋᑎᐸᐱᓑᑯᒋᑲᐣ. 

ᐃᐍ ᒦᑲᓇ ᑫᒋᐣ ᑕᑕᐸᓯᓂᑫᒪᑲᐣ ᐃᓂᐍᓂᐘᐣ ᑲᐸᓑᑭᓀᑭᐣ ᐁᑲᒋᐱᒥᓴᓂᐘᐣᐠ ᒋᐊᐸᒋᒋᑲᑌᐠ ᒦᑲᓇ ᐱᒥᔭᐏᐣ, ᔕᑯᐨ ᑲᐏᐣ ᒋᑮᐅᐣᒋ 
ᒪᒪᐣᑐᑭᒋᐣᑲᑌᑭᐣ ᐁᑲ ᐁᐑᐣᒋᑫᒪᑲᐠ. 

ᑲᐸᓑᑭᓀᑭᐣ 

ᐊᔭᓂ ᐸᑲᒥᐡᑲᑫᒪᑲᑭᐣ  
ᒣᑿᐨ ᐃᒪ ᑲᑭᑕᔑ ᐊᓄᐦᑭᓇᓂᐘᑭᐸᐣ, ᐊᓄᐦᑭᐏᐣ ᐃᒪ ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ ᑕᑭᐤᒋ ᐃᓯᓭ ᐊᒋᓇ ᒋᐃᐡᐱᓭᑭᐣ ᒪᒋᐸᑭᑕᓇᒧ 
ᐸᑲᒥᐡᑲᑫᐏᓇᐣ (ᐱᑯᑌ ᐁᑿ ᐱᒥᑌᐣ). ᐅᑵᓂᐘᐣ ᐸᐡᑭᓀᓭᐏᓇᐣ ᐅᒋᓭᐘᐣ ᐃᒪ ᑭᒋᐱᒼᐸᐣᒋᑲᓇᐣ ᐊᐸᒋᑕᐏᓇᐣ, ᒥᑲᓇᐠ ᐱᑯᑌ 
ᑲᐏᒋᓭᐠ ᐅᑕᐸᓇᐠ ᐃᒪ ᑲᐸᐱᒼᐱᓯᐘᐨ, ᐁᑿ ᑲᐃᔑ ᐸᐸᑭᓯᑫᓇᓂᐘᐠ ᓇᓂᒥᑲᓇᐠ ᐁᑿ ᐃᒪ ᐊᓯᓂᐠ ᐱᓴᓯᓂᐍᐸᐦᐃᑫᐏᓂᐠ. 
ᓇᐘᐨ ᒥᐡᑕᐦᐃ ᑕᐏᒋ ᐃᓯᓭ ᐃᐍ ᐃᒪ ᓇᓂᔭᐦᐃ ᐊᓄᐦᑭᐏᓇᐣ ᑲᑕᔑ ᑐᒋᑲᑌᑭᐣ ᐁᑿ ᑕᔭᓂ ᐊᒍᓭ ᑲᔭᓂ ᓂᑲᑌᐡᑲᔭᐣ ᐃᒪ 
ᑲᑕᓇᓄᐦᑭᓇᓂᐘᐠ. ᑲᔦ ᑕᐡ, ᐸᑭᑕᓇᒧᐏᐣ ᑕᔭᓂ ᐸᔭᑫᐣᑕᑿᐠ ᐊᓂᐱᒥᐡᑲᒪᑲᐠ ᐊᓄᐦᑭᐏᐣ ᐃᒪ ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ 
ᑲᐃᔑᐱᒪᑕᒧᐠ. ᐊᑎᐟ ᑐᑕᒧᐏᓇᐣ ᑕᑭᑐᒋᑲᑌᐘᐣ ᑫᐏᒋ ᐊᒍᓂᑲᑌ ᐸᐡᑭᓀᓭᐏᓇᐣ ᐁᑿ ᐸᑲᒥᐡᑲᑫᐏᓇᐣ, ᑐᑲᐣ ᐊᒍᓂᑲᑌᑭᐣ 
ᑲᔭᐱᒐᑭᐣ ᐸᑭᓯᑫᐏᓇᐣ ᓇᐣᑕ ᒐᑭᓯᑫᐏᓇᐣ ᐸᐡᑯᑲᐦᐃᑫᐏᓂᐠ. ᐅᐍ ᑲᐅᐡᒋᑲᑌᐠ ᒪᐘᐨ ᑲᒥᓄᓭᐠ ᐱᒼᐸᐣᒋᑫᐏᐣ ᑐᑕᒧᐏᐣ 
ᐘᐍᓇᐦᒋᑫᐏᐣ ᑕᑭᐤᒋ ᐏᒋᐦᐃᐍᓭ ᐊᒍᓂᑲᑌᑭᐣ ᑲᐃᔑ ᐸᑲᒥᐡᑲᑫᐏᓇᐣ ᐃᒪ ᐊᓄᐦᑭᐏᓂᐠ.

ᒣᑿᐨ ᑲᔭᐸᑕᐠ ᒥᑲᓇ, ᐸᑭᑕᓇᒧᐏᐣ ᑲᔭᐱᒋᐸᔭᑫᐣᑕᑿᐠ ᑕᓇᑭᐡᑲᑫᒪᑲᐣ ᐃᐍ ᐅᐣᑌᕑᐃᔪ ᐅᓇᐦᒋᑫᐏᓂᐠ ᔕᑯᐨ ᐁᐦᑕ ᑲᐏᐣ ᐃᐍ 
ᐱᑯᑌ ᐸᐡᑭᓀᓭᐏᓂᐠ. ᑲᐃᐡᐱᓭᐠ ᐃᐍ ᐱᑯᑌ ᐸᐡᑭᓀᓭᐏᓇᐣ ᐅᒋᓭᐘᐣ ᐃᒪ ᐅᑕᐸᓇᐠ ᑲᐸᐱᒼᐱᓯᐘᐨ ᒪᐘᐨ ᐃᐡᐱᓭ ᐃᐍ ᐱᑯᑌ ᐃᒪ 
ᓇᓂᒥᑲᓇᐠ ᐁᑿ ᐊᒍᓭ ᐃᐍ ᒥᓂᑯᐠ ᑲᔭᓂ ᐊᐱᒋ ᓂᑲᑌᐡᑲᓂᐘᐠ ᐃᒪ ᒥᑲᓇᐠ. ᑲᔭᐸᑕᑭᐣ ᐱᑿᑕᐦᑭᐠ ᑲᒥᓄᓭᑭᐣ ᐱᑯᑌ ᐊᑿᐦᐃᑫᐏᓇᐣ 
ᓇᐣᑕ ᓂᐱᒋᑫᐏᓇᐣ ᑕᑭᐏᒋ ᓇᐘᐨ ᒥᓄᓭ ᐃᐍ ᐸᑭᑕᓇᒧᐏᓂᐠ ᑲᔭᐱᒋᐸᔭᑫᐣᑕᑿᐠ.  ᐊᐦᐱ ᑲᑯᓂᐘᐠ ᓇᐣᑕ ᑲᓂᐱᐘᐠ, ᐊᒍᓭ ᐃᐍ 
ᒥᓂᑯᐠ ᒥᑲᓇ ᐱᑯᑌ ᑲᐏᒋᓭᐠ.

ᑲᔭᓂ ᓇᓇᑭᓭᑭᐣ ᐸᑲᒥᐡᑲᑫᐏᓇᐣ 
ᑯᑕᑭᔭᐣ ᐱᒧᒋᑫᐏᓇᐣ ᑕᑭᐏᒋ ᐏᒋᐦᐃᐍᓭ ᐃᒪ ᐸᑭᑕᓇᒧᐏᓂᐠ ᑲᔭᐱᒋ ᐸᔭᑫᐣᑕᑿᐠ ᒣᑿᐨ ᒥᑲᓇ ᑲᔭᓄᐦᑲᑌᐠ ᐁᑿ ᑲᔭᐸᑕᐠ. ᐅᐍ 
ᒪᐘᐨ ᐃᓯᓭ ᐊᐦᑯ ᐃᒪ ᒥᐍᑎᓄᐠ ᐁᑿ ᔕᐘᓄᐠ ᑲᐃᓇᑕᒧᐠ ᒥᑲᓇ ᐃᒪ ᑕᔑᑫᐏᓂᐠ ᑲᑎᑫᑕᒧᐠ ᒥᑲᓇ ᑲᐃᔑ ᓇᑭᐡᑲᑐᒪᑲᑭᐣ ᑯᑕᑭᔭᐣ 
ᒥᑲᓇᐣ (ᑐᑲᐣ ᑲᔭᔓᑕᒪᑫᓇᓂᐘᑭᐣ ᑭᐍᑎᓄᐠ ᒥᑲᓇ ᓇᐸᑕᒧᒋᑫᐏᓂᐠ ᐁᑿ ᐃᐍ ᐊᓇᒍᐣᑕ ᐁᑿ ᐅᔓᐱᐦᐃᑫ ᓴᑲᐦᐃᑲᐣ ᓄᑕᑎᑵᐏᐣ 
ᒥᑲᓇᓇᐣ). 

ᑲᐏᒋᐸᐡᑭᓀᑭᐣ ᑯᑕᑭᔭᐣ ᒥᑲᓇᐠ ᐱᒧᒋᑫᐏᓇᐣ ᐃᓀᐣᑕᑿᐣ ᐯᔑᑿᐣ ᒋᓀᐣᑕᑿᑭᐣ ᐃᑵᓂᐘᐣ ᐃᒪ ᑲᑐᒋᑲᑌᑭᐣ ᑕᔑᑫᐏᓂᐠ 
ᑲᐱᑎᑫᑕᒧᐠ ᒥᑲᓇ (ᑐᑲᐣ, ᐅᑕᐸᓇᐠ ᑲᐸᐡᑭᓀᐍᐸᐦᐃᑫᐘᐨ ᐁᑿ ᒥᑲᓇ ᐱᑯᑌ). ᐅᑵᓂᐘᐣ ᐸᐡᑭᓀᓭᐏᓇᐣ ᐁᑿ ᑲᐏᒋᓭᑭᐣ 
ᐸᑲᒥᐡᑲᑫᐏᓇᐣ ᓇᐘᐨ ᑕᑭᐏᒋ ᐃᐡᐱᓭᐘᐣ ᐃᒪ ᑲᐃᔑ ᓇᑭᐡᑲᑐᒪᑲᑭᐣ ᒥᑲᓇᐣ, ᐊᓂ ᐊᒍᓭ ᐃᐍ ᑲᔭᓂ ᓂᑲᑌᐡᑲᓂᐘᐠ ᐃᒪ ᒥᑲᓇᐣ 
ᑲᐃᔑ ᓇᑭᐡᑲᑐᒪᑲᑭᐣ.

ᑲᔭᐸᒋᒋᑲᑌᑭᐣ ᐊᓄᐦᑭᐏᓂᐠ ᒪᐘᐨ ᐱᒼᐸᐣᒋᑫᐏᓂᐠ ᑐᑕᒧᐏᓇᐣ ᐃᒪ ᑲᑭᓇ ᒥᑲᓇᐠ ᐱᒧᒋᑫᐏᓇᐣ -- ᑐᑲᐣ ᐊᐸᑕᐦᑭᐣ ᐱᑯᑌ 
ᐊᑯᐦᐃᑫᐏᓇᐣ ᐁᑿ ᐯᑲᐨ ᑲᓄᑕᑿᑭᐣ ᐱᒼᐸᐣᒋᑲᓇᐣ, ᐁᑿ ᐊᒍᓂᑲᑌᑭᐣ ᑲᔭᐱᒋᐱᑌᑭᐣ ᐱᒼᐸᐣᒋᑲᓇᐣ / ᐅᑕᐸᓇᐠ, ᑲᔭᐱᒐᑭᐣ ᑲᔦ 
ᐸᑭᓯᑫᐏᓇᐣ ᐁᑿ ᑲᒐᑭᓯᑲᑌᑭᐣ ᐸᐡᑯᑲᐦᐃᑫᐏᓇᐣ -- ᑕᐏᒋᐦᐃᐍᓭ ᐊᒍᓂᑲᑌᑭᐣ ᐸᐡᑭᓀᓭᐏᓇᐣ.

ᐃᓂᓂᐘᐠ – ᓄᐣᑕᑯᒋᑲᓇᐣ (ᑲᓄᑕᑯᑭᐣ ᒦᓇ ᑲᑐᑐᑮᒪᑲᑭᐣ), ᑲᒥᓇᐣᒋᑲᑌᐠ ᐁᔑᓇᑯᐠ ᒦᓇ ᑲᐸᓑᑭᓀᑭᐣ 

ᐊᐘᔑᒣ ᓇ ᑭᐑᑭᑫᐣᑕᐣ?
ᑭᐡᐱᐣ ᒋᑫᐣᑕᒧᐘᓀᐣ ᑭᔭᐱᐨ ᐁᐏᑭᑫᐣᑕᒪᐣ ᐅᐍ ᑲᑕᔑᒋᑲᑌᐠ, ᓇᐱᑲᓇᐘᐸᑕᐣ ᐃᐍ ᐏᑕᒪᑫᐏᐣ ᑲᑕᑿᐠ ᐃᒪ ᐊᔑᓂᑫᐏᓂᐠ 
ᐃᐡᑿᔭᐨ ᐱᑿᑕᐦᑭᐠᒣᒣᒋᑲᒋᑫᐏᓂᐠ/ᐸᑲᒥᐡᑲᑫᐏᓂᐠ ᐘᐸᒋᑫᐏᐣ᙮

ᑫᑲᓄᓇᐨ ᐑᐣᑕᒪᑫᐏᓇᐣ
ᑭᓇᐣᑐᒥᑯ ᐃᒪ ᒋᔕᔭᐣ ᐊᒁᐊᐦᑮᐣᐠ ᑕᔒᑫᐏᓂᐠ ᒦᑲᓇ ᑲᐱᒪᓄᑮᑕᒧᐘᐨ 
ᐊᓇᐲ ᐱᑯ ᐑᑲᑵᑌᔭᐣ ᑲᔦᒪ ᐑᐸᑭᑎᓇᒪᐣ ᐃᑭᑐᐏᐣ.

ᐲᐘᐱᑯᐣᐠ: eaisinput@martenfallsaccessroad.ca

ᑭᑐᐏᓂᐠ: 1-800-764-9114

ᐲᐘᐱᐠ: eais.martenfallsaccessroad.ca


